
Imm. 01 Oqaluuserisassat akuerineqarneri 

  

Aalajangiineq  
 

Oqaluuserisassat akuersissutigineqarput. 

Imm. 3.1  Sipaarniutaasinnaasut pillugit Teknikkeqarnermut Ataatsimiititaliamit 

siunnersuutit 

Journal nr. 06.00 

 

Tunuliaqutaq 

2022-mi apriilip 28-ani kommunalbestyrelsip ataatsimiinneranut atatillugu, 2022-mut 

missingersuutinut ukiunullu missiliuteqarfiusunut ataatsimiititaliat sipaarutissanik nassaarniassasut 

isumaqatigiissutigineqarpoq. 

 

Maleruagassaigut tunngavissat  

Qeqqata Kommuniani karseqarnermut naatsorsuuserinermullu malittarisassat 

 

Pissutsit atuuttut 

Kommunalbestyrelsip aalajangiinera naapertorlugu borgmesteri aamma ataatsimiititaliat 

ataatsimeeqatigiipput immikkoortuni suni sipaarniuteqartoqarnissaa eqqartorlugit, tassanilu 

aningaasarsiat- aamma ingerlatsinermut aningaasartuutit eqqumaffigineqarnisssaat aamma 

eqqartorneqarluni. Tassunga atatillugu Teknikkeqarnermut Avatangiisinullu immikkoortortamut 

ataatsimut aningaasaliissutit iluini 2,5 procentinik nassaariniarnissaat kissaataavoq. 

 

- Teknikkeqarnermut Avatangiisinullu ataatsimiititaliamut ataatsimut sipaarut 2,5 

procentimiissaaq, aningaasaliissutiniit 61.853.209 koruuniusuniit 1.546.330 koruunit 

aningaasarsiat- aamma ingerlatsinermut aningaasartuutiniit nassaarniarfiusinnaasunik 

misissuissaaq. 

 

Akissarsianiit- aamma ingerlatsinermut missingersuutiniit sipaarniarfiusussat saniatigut 

Teknikkeqarnermut Avatangiisinullu ataatsimiititaliaq aningaasaqarnikkut sukannersumik 

aqutsissaaq, akissarsianullu missingersuutinik malinnaaniartussaalluni. 

 

Atuilluartuunissakkut kingunerisinnaasai 

2022-mut missingersuutinut ukiunullu missiliuuteqarfiusunut politikkikkut anguniakkat 

missingersuutinullu kissaatit akornanni naapertuuttoqarpat, tamanna atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Piffissaliussatut pilersaarut naapertorlugu, allaffeqarfik 2022-mi juulip aqqaneq-aappaata tungaanut 

atuinissamut naatsorsuutigisanik missiliutinik suliaqassaaq. Taamatuttaaq politikerit 

missingersuutitigut kissataannik Allaffeqarfik pitsaassutsimik qulakkeerissaaq kiisalu 

ingerlatsinermut aningaasartuutaasinnaasunik naatsorsuissaaq aammalu sipaarutaasinnaasunik 

misissuilluni. 

 

Allaffeqarfiup naliinnera 

Allaffeqarfiup naliliinerivaa, sipaarniarfissatut siunnersuutaasut sullissinermut qaffasissutsimik 

kalluaasinnaanerat uparuassallugu pingaaruteqartoq, taamaattumillu nalilerlugu, innuttaasunut 

kiffartuussinermut sipaarniarfissat sapinngisamik kalluaassanngitsut. 

 

Allatseqarfik 2,5 procent aallaavigalugit Teknikkeqarnermut ataatsimiititaliamut 1.546.330 

koruuninik sipaarniuteqarfissatut tullinguttutigut siunnersuuteqarpoq: 

Sisimiuni Teknikkimut ingerlatsinermut 747.009 koruunit miss. sipaaruteqassaaq:  

1. Miljømyndigheden sisimiut (562040800-1001025006-122141200-010580   -59.605 kr. 

2. Miljømyndigheden kangerlussuaq (562040800-1001025006-122141200-010582) -68.854 

kr. 

3. Indkvartering sarfannguit (562040800-1001075002-122081500-010583)    -10.277 kr.  

4. Asfaltanlæg (562040800-0402025007-122080600-010580)     -200.000 kr.  

5. Renholdelse - sisimiut (562040800-0903020000-122010200-010580)  - 47.024 kr. 

6. Fodboldbaner (562040800-0402025010-122080600-010580)  -269.249 kr. 

 

Qulaani sipaarniuteqarfissanut tunngatillugu, Sisimiuni arsaattarfik aserfallatsaalineqarunnaassaaq. 

Upernernarnerani takujuminarsaanermut aningaasartuutit annikillissapput. Aningaasartuutit aamma 

isertitat nalimmassarniarlugit asfalterinermut akit qaffaateqarnissaat naatsorsuutigineqassaaq. 

 

Qatserisartoqarfik 225.213,53 koruunit miss. sipaaruteqassaaq: 

1. Personalepleje Itilleq (562040400-0402025001-122070100-0100581)    -5.020,00 kr. 

2. Personalepleje Sarfannguit (562040400-0402025001-122070100-010583)     -5.020,00 kr. 

3. Kurser Medarbejdere Sisimiut (562040400-0402025001-122060100-010580)  

                        -109.169,00 kr 

4. Andre konsulenter Kangerlussuaq (562040400-0402025001-122141200-010582)   

                         -21.500,00 kr. 

5. Personalepleje Napasoq (563030400-0402025001-122070100-010572)    -5.297,00 kr.  

6. Personalepleje Atammik (563030400-0402025001-122070100-010571)        -5.352,00 kr. 

7. Personalepleje Kangaamiut (563030400-0402025001-122070100-010573)   -20.873,00 kr. 

8. Personalepleje Maniitsoq (563030400-0402025001-122070100-010570)   -53.201,00 kr. 

 

Ilinniartitaanermut sinaakkutissat nutarsarneqareeriarpata 2022-ip naanissaanut pilersaarutit 

ingerlatsinerillu pisinnaassapput. 

 

Maniitsumi Teknikkimut Ingerlatsineq xx koruunit miss. sipaaruteqassaaq 

 

Innersuussut 

xx-mi ataatsimiititaliamut innersuussutigineqarpoq allaffeqarfiup siunnersuutaa akissarsiani 

malillugu ingerlatsinermilu aningaasartuutini x-inik sipaarutissanik toqqasoqassasoq suliarlu 

Aningaasaqarnermut ataatsimiititaliamit Kommunalbestyrelsimiilu inaarutaasumik 

akuersissutissanngorlugu ingerlateqqinneqassasoq. 

 

Teknikkeqarnermut ataatsimiititaliap suliamik suliarinninnera 

Ataatsimiititaliap 15. juni 2022 ataatsimiinnerani innersuussut akuersissutingineqarpoq, suliaq 

Aningaasaqarnermut ataatsimiititaliamut kingusinnerusukkullu Kommunalbestyrelsemut 

ingerlateqqinneqassaaq. 

 

Innersuussut  

Teknikkeqarnermut ataatsimiititaliap aningaasaqarnermut ataatsimiititaliamut innersuussutigivaa 

akuereqqullugu, 

 

Aalajangiineq  

Innersuussutigineqartut akuersissutigineqarput kisitsitsilli 

eqqortut ikkunneqassapput kommunalbestyrelsiliartinnagu.  

Evelyn Frederiksen arsaattarfimmut tunngatillugu taaseqataanngilaq. 

Ilanngussaq 

1. Missingersuusiornissamut piffissaliussaq 

2. 2018-imit 2022 tikillugu pilersaarusiornermi periusissiaq 

3. Siumut, Inuit Ataqatigiit aamma Atassut akornanni suleqatigiinnissamik isumaqatigiissut 

Imm. 3.2 Sipaarniutaasinnaasut pilllugit Atugarissaarnermut ataatsimiititaliamit  

siunnersuutit 

Journalnr. 06.00 

 

Tunuliaqutaq 

2022-mi apriilip 28-anni kommunalbestyrelsip ataatsimiinneranut atatillugu, 2023-mut 

missingersuutinut ukiunullu missiliuteqarfiusunut ataatsimiititaliap sipaarutissanik nassaarniassasut 

isumaqatigiissutigineqarpoq. 

 

Maleruagassatigut tunngavissat 

Qeqqata Kommuniani karseqarnermut naatsorsuuserinermullu malittarisassat 

 

Pissutsit atuuttut 

Missingersuutit saniatigut 2022-mi apriilip 28-ani Kommunalbestyrelsip aalajangiinera malillugu 

sipaarutissatut siunnersuusiortoqassaaq, Atugarissaarnermut ataatsimiititaliaq ukioq manna ukiuni 

missiliuuteqarfiusuni atuuttuusuni ingammik akissarsiani ingerlatsinermilu aningaasartuutinik 

ukkataqartumik sipaarutaasussanik siunnersuusiussaaq. 

 

Juunip qulingiluaanni ataatsimiititaliap aalajangiinera.  

1. Sisimiuni Maniitsumilu angerlarsimaffeqanngitsunut unnuisarfiit – 

Allannguuteqartoqassaaq, ammasarfiit allannguiffigineqassapput. 

2. Pisoq Sisimiut 2022-mit sipaarutit atuuttut akuersissutigineqarneri. 

3. Utoqqaat angalasarneri (Man aamma Sis) 2022-mut akuersissutigineqartut, 

aningaasaliissutilli aatsaat 2023-mi atuutilissapput 

4. Utoqqaat bussinut akiliunneqartarnerat (Man aamma Sisi) akuersissutigineqanngilaq. 

5. Ikiorsiisarfik (Man) akuersissutigineqarpoq. 

6. Piareersarfittut angerlarsimaffiit (SIS) 2022-mi atuutilersumik akuersissutigineqarpoq 

 

Suliap suliareqqinnera 

Juunip qulingiluaata kingornaniit sipaaruteqarnissamut siunnersuuteqarnissamik kissaateqarnermik 

allaffeqarfik suliaqarpoq. Nalilerneqarpoq, 2022-ip sinneranut angerlarsimaffeqanngitsunut 

unnuisarfiit ammasarnerisa appartinneqarneratigut, Pisormi najugaqaqatigiit allanngortinneratigut 

kiisalu najugaqaqatigiiffimmit najugaqatigiiffimmut allannguinikkut sipaaruteqartoqarsinnaasoq, 

2022-mut utoqqaat angalasarnerinut sipaaruteqarnikkut, Maniitsumi innarluutilinnut 

immikkoortortap Neriusaamut akiliuteqartarnerinik annikillisaanikkut, ikiorsiisarfimmi aningaassat 

atunngitsuukkatigut, Sisimiuni piareersarfittut angerlarsimaffinnik matusinikkut kiisalu Sisimiuni 

Ilaqutariinnut kiffartuussivimmi sipaaruteqarnikkut aammalu 2022-p sinneranut atorfinnik 

inuttaqanngitsutigut sipaaruteqarnikkut. 2023-mut ulloq unnuarlu angerlarsimaffimmik 

kommunimit pigineqartumik pilersitsisoqarsinnaavoq. 

 

Innersuussut 

Atugarissaarnermut ataatsimiititaliamut innersuussutigineqarpoq ingerlatsinermi sanaartornermilu 

kissaatini amerlanerpaamik pingasunik toqqaassasoq aammalu akissarsiani ingerlatsinermilu 

aningaasartuutini sipaarutissanik kr. 7.958.121 toqqaassaasoq, 2022-p sinneranut 2023-mullu. 

 

2022-p sinneranut sipaaruteqarnissamut allaffeqarfik tullinnguuttutigut siunnersuutissaqarpoq: 



Aningaasaqarnermut ataatsimiititaliap immikkut ittumik ataatsimiinnerata ex01 ulloq 27. juni 2022 

imaqarniliornera 

 

 

 

8 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

7. Angerlarsimaffeqanngitsunut unnuisarfik Sisimiut – Maniitsoq  500.000  kr. 

8. Pisoq Sisimiut        400.000  kr. 

9. Utoqqaat angalatinneqartarnerat (Man aamma Sis)   600.000  kr. 

10. Neriusaamut innarluutilinnut ullormut akigitinneqartoq  1.500.000  kr. 

11. Ikiorsiisarfik (MAN)                                               2.000.000 kr. 

12. Piareersarfittut angerlarsimaffiit (SIS)    168.000 kr. 

13. Sisimiuni Ilaqutariinnik kiffartuussivik    450.00  kr. 

14. Atorfiit inuttaqanngitsut 

Katillugit      5.618.000  kr. 

 

2023-mut ukiunullu missiliuteqarfiusunut allaffeqarfiup sipaaruteqarnissamut tullinnguuttutigut 

siunnersuuteqarpoq 

1. Angerlarsimaffeqanngitsunut unnuisarfik Sisimiut – Maniitsoq  1.000.000 kr. 

2. Pisoq Sisimiut         1.200.000 kr. 

3. Ikiorsiisarfik Man       2.000.000 kr. 

4. Piareersarfittut angerlarsimaffiit Sis           168.000 kr. 

5. Neriusaamut innarluutilinnut ullormut akigitinneqartoq   1.500.000 kr. 

6. Ulloq unnuarlu angerlarsimaffik namminersortumit kommunimit  

pigineqartumut sisamanik nuutsitsineq     1.000.000  kr.   

7. Tikeraarluni angalanerit killilersimnaarneri     1.000.000  kr. 

Katillugit        7.268.000  kr. 

 

Siulittaasup aalajangiinera 

Ataatsimiititaliaq sinnerlugu 20. juni 2022 siulittaasoq aalajangiivoq, allaffissornikkut 

sipaarutissanik innersuussutigineqartut akuersissutigalugit 

 

Aalajangiineq pillugu Atugarissaarnermut Ataatsimiititaliaq tullissaanik ataatsimiileruni 

ilisimatinneqassaaq, 

 

Innersuussut  

Atugarissaarnermut Ataatsimiititaliap Aningaasaqarnermut ataatsimiititaliamut 

Kommunalbestyrelsimullu innersuussutigivaa akuereqqullugit, 

 

2022-p sinneranut sipaaruteqarnissamut allaffeqarfik tullinnguuttutigut siunnersuutissaqarpoq: 

1. Angerlarsimaffeqanngitsunut unnuisarfik Sisimiut – Maniitsoq  500.000  kr. 

2. Pisoq Sisimiut         400.000  kr. 

3. Utoqqaat angalatinneqartarnerat (Man aamma Sis)    600.000  kr. 

4. Neriusaamut innarluutilinnut ullormut akigitinneqartoq   1.500.000  kr. 

5. Ikiorsiisarfik (MAN)                                                2.000.000 kr. 

6. Piareersarfittut angerlarsimaffiit (SIS)     168.000 kr. 

7. Sisimiuni Ilaqutariinnik kiffartuussivik     450.00  kr. 

8. Atorfiit inuttaqanngitsut 

Katillugit       5.618.000  kr. 

 

2023-mut ukiunullu missiliuteqarfiusunut allaffeqarfiup sipaaruteqarnissamut tullinnguuttutigut 

siunnersuuteqarpoq 

1. Angerlarsimaffeqanngitsunut unnuisarfik Sisimiut – Maniitsoq  1.000.000 kr. 

2. Pisoq Sisimiut         1.200.000 kr. 

3. Ikiorsiisarfik Man       2.000.000 kr. 

4. Piareersarfittut angerlarsimaffiit Sis        168.000 kr. 

5. Neriusaamut innarluutilinnut ullormut akigitinneqartoq   1.500.000 kr. 

6. Ulloq unnuarlu angerlarsimaffik namminersortumit kommunimit  

pigineqartumut sisamanik nuutsitsineq     1.000.000  kr.   

7. Tikeraarluni angalanerit killilersimnaarneri     1.000.000  kr. 

Katillugit        7.268.000  kr. 

 

Aalajangiineq  

Nr. 1. Angerlarsimafeqanngitsunut unnuisarfik Sisimiut - Maniitsoq kisitsisitaa 1.000.000-niuvoq. 

Katillugit kisitsit 7.868.000 koruuniussaaq 7.268.000 koruuniunani. 

Innersuussutigineqartut akuersisstigineqarput.  

 

Ilanngussaq 

1. Soqanngilaq 

Imm. 3.3  Sipaarniutaasinnaasut pillugit Ilinniartitaanermut Ataatsimiititaliamit 

siunnersuutit 

Journal nr. 06.00 

 

Tunuliaqutaq 

2022-mi apriilip 28-anni kommunalbestyrelsip ataatsimiinneranut atatillugu, 2022-mut 

missingersuutinut ukiunullu missiliuteqarfiusunut ataatsimiititaliat sipaarutissanik nassaarniassasut 

isumaqatigiissutigineqarpoq. 

 

Maleruagassatigut tunngavissat 

Qeqqata Kommuniani karseqarnermut naatsorsuuserinermullu malittarisassat 

 

Pissutsit atuuttut 

Kommunalbestyrelsip aalajangiinera naapertorlugu borgmesteri aamma ataatsimiititaliat 

ataatsimeeqatigiipput immikkoortuni suni sipaarniuteqartoqarnissaa eqqartorlugit, tassanilu 

aningaasarsiat- aamma ingerlatsinermut aningaasartuutit eqqumaffigineqarnisssaat aamma 

eqqartorneqarluni. Tassunga atatillugu Ilinniartitaanermut immikkoortortamut ataatsimut 

aningaasaliissutit iluini 2,5 procentinik nassaariniarnissaat kissaataavoq. 

 

- Ilinniartitaanermut ataatsimiititaliamut ataatsimut sipaarut 2,5 procentimiissaaq, 

aningaasaliissutinit 291.401.810 koruuniusunit 7.285.000 koruunit aningaasarsianut- aamma 

ingerlatsinermut aningaasartuutinit nassaarniarfiusinnaasunik misissuissaaq. 

 

Akissarsianut- aamma ingerlatsinermut missingersuutinit sipaarniarfiusussat saniatigut 

Ilinniartitaanermut ataatsimiititaliaq aningaasaqarnikkut sukannersumik aqutsissaaq, akissarsianullu 

missingersuutinik malinnaaniartussaalluni. 

 

Atuilluartuunissakkut kingunerisinnaasai 

2022-mut missingersuutinut ukiunullu missiliuuteqarfiusunut politikkikkut anguniakkat 

missingersuutinullu kissaatit akornanni naapertuuttoqarpat, tamanna atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Piffissaliussatut pilersaarut naapertorlugu, allaffeqarfik 2022-mi juulip aqqaneq-aappaata tungaanut 

atuinissamut naatsorsuutigisanik missiliutinik suliaqassaaq. Taamatuttaaq politikerit 

missingersuutitigut kissataannik Allaffeqarfik pitsaassutsimik qulakkeerinnissaaq kiisalu 

ingerlatsinermut aningaasartuutaasinnaasunik naatsorsuissaaq aammalu sipaarutaasinnaasunik 

misissuilluni. 

 

Allaffeqarfiup naliinnera 

Allaffeqarfiup naliliinerivaa, sipaarniarfissatut siunnersuutaasut sullissinermut qaffasissutsimik 

kalluaasinnaanerat uparuassallugu pingaaruteqartoq, taamaattumillu nalilerlugu, innuttaasunut 

kiffartuussinermut sipaarniarfissat sapinngisamik kalluaassanngitsut. 

 

Allatseqarfik 2,5 procent aallaavigalugit Ilinniartitaanermut ataatsimiititaliamut 7.285.000 

koruuninik sipaarniuteqarfissatut tullinguuttutigut siunnersuuteqarpoq: 

1. Qaangiuttoortarnerit tamamik unitsinneqassasut kiisalu sulinermi periutsinik 

pitsanngorsaasoqassasoq, ilaatigut sulinissami pilersaarutitigut. 

Tamanna isumaqarpoq, Qooqa Kangerlussuarmut ammasarfinnut allannguutissanut 

ammasarfinnik pitsanngorsaasoqassaaq. Ungasinnerusoq isigalugu aammattaaq Kangerlussuarmi 

atuareernerup kingorna paaritittarfiik Qooqalu ataatsimoortinneqarnerisut sipaaruteqartoqassaaq, 

sulisunik atorluaaneq pitsanngorsaataassammat aammalu sumiiffinni tamani sulisumut affarmut 

aningaasartuutit sipaarutaasinnaammata. Illoqarfinni marluusuni sunngiffimmi ornittakkani 

sunngiffimmi klubbit Maniitsumilu inuusuttut klubbiat aammattaaq akissarsianut 

aningaasaatiminnik atuinerminnik killilersuissapput, taakku tamakkiisumik atorneqanngimmata. 

 

2. Ataatsimoorussamik pikkorissaanerit unitsinneqassapput, pikkorissaanerit inatsisitigut 

piumasaqaataasut kisimik ingerlanneqarlutik. 

Pikkorissarnissanut aningaasat ikittunnguummata sipaarutissaq taanna naatsorsorneqanngilaq, 

sipaaruteqartoqarsinnaanerali naatsorsuutigineqarpoq. 

3. Assersuutigalugu katersugaasivinni, atuakkanik atorniartarfinni il.il. ammasarfinnik 

nalimmassaasoqassaaq. 

Sisimiuni, Maniitsumi Kangerlussuarmilu katersugaasiviit sapaatit akunnerisa naanerini ammasarfii 

sivikillineqassapput. 

Sisimiuni Maniitsumilu sapaatit akunnerisa naanerini atuakkanik atorniartarfinni ammasarfiit 

sivikillineqassapput. 

Kangerlussuarmi naluttarfiup timersortarfiullu ammasarfii nalinginnaasumik sivikillineqassapput. 

4. Sulinermut atatillugu angalanerit killilersimaarnissaat/pitsanngorsarnissaat. 

Billetsini sulinermullu atatillugu angalanerni ullormusiani sipaaruteqartoqassasoq 

naatsorsuutigineqarpoq, taamaattorli sulinermut atatillugu missingersuutini 

aningaasaliisoqarnikuunngimmat naatsorsorneqanngillat. 

 

5. Ukioq atuarfiusoq 2022/23-mut meeqqat atuarfeqarfiini akunnernik ataasiakkaanik 

misissuineq. 

Illoqarfinni atuarfinnut holdikkaarinernut akunnerit ukiumut akunnernut 2000-inut atuarfiup 

nammineq agguataagassaatut appartinneqassapput. 

Kangerlussuarmi holdikkaarineq ukiumut akunnernut 400-nut appartinneqassaaq. 

Kangaamiuni holdikkaarineq ukiumut akunnernut 100-nut appartinneqassaaq. 

Atammimmi, Napasumi, Sarfannguani Itillimilu holdikkaarineq ukiumut akunnernut 50-inut 

appartinneqassaaq. 

 

Ataatsimiititaliap aalajangiussaatut sipaarniutissatut suliniutit saniatigut, Sisimiuni Inuusuttut 

ilinniarfiat atorunnaarsinneqaneratigut sipaarutissatut siunnersuummi aningaasanik 

nassaartoqarpoq, aningaasartai meeqqanik inuusuttunillu sunngiffimmi atuartitsinermut 

atorneqartartuusunik. Sisimiuni silami naluttarfik atorneqarunnaarnikuummat, aningaasat 

sinneruttut tassanngaannit tiguneqassapput. Maannakkut nutaamik meeqqerivileqalernikuummat 

aammalu meeqqerivinni inissat naammammata, Sisimiuni angerlarsimaffimmi paarsisartut 

atorneqarunnaarmata atorunnaarsineqassaaq. 

Kangerlussuarmi, Sarfannguani, Itillimi, Maniitsumi, Atammimmi, Napasumi Kangaamiunilu 

sunngiffiimmi atuartitsinermut aningaasaliissutit naammattumik atorneqarneq ajormata 

annikillisinneqassapput. 

Kultureqarnermut inunnillu qaammarsaanermut aningaasat ullumikkut tamakkiisumik atorneqarneq 

ajormata, aningaasat annikilliliivigineqassapput. 

Atuarfinnik ingerlatsivimmi oqaatsinik ilinniarluni angalanernut suliniutini, Granny Cloud-imi 

ilinniartitsisumut angalanissamut aningaasat atorneqarnikuunngimmata, nunani allani klassinut 

paarlaasseqatigiinnernut tapiissutit kiisalu ilinniartitsisunut summerschools-inut aningaasat 

qinnuteqaatigineqarnikuunngimmata atorneqarnikuunngimmatalu sipaarutigineqassappuut.  

Meeqqerivinnit tamanit ingerlatsinermut aningaasartuutit ullumikkut tamakkerlugit 

atorneqarnikuunngimmata tigusiffigineqassapput. 

Sarfannguani Itillimilu meeqqat amerlassusaat ikilinikuummata aammalu siusinnerusutuulli 

sulisunik taamak amerlatigisunik pisariaqartitsisuerummat, meeraateqarfinnut akissarsiani 

aningaasartuutit sipaarutigineqassapput.  

Amerlumi sulisuerunnikummat tassunga aningaasarsianut aningaasartuutit sipaarutigineqassapput. 

Maniitsumi nipilersornermut ilinniarfimmi atorfik ataaseq ukiup affaani siullermi sulisussarsiorluni 

saqqummiussisoqaqqittaraluartoq inuttaqarnikuunngilaq, taamaalilluni tassanngaannit kiisalu 

pikkorissarnermut aningaasaliissutinit akissarsianut aningaaasaliissutit tiguneqassapput. 

Sisimiuni sumiiffimmi aviisimut tapiissutinik tunniussisoqartarunnaarnikuummat, 

aningaasaliissutillu tamakkiisumik atorneqarnikuunngimmata, malitsigisaanik s-k-mut siunertalinni 

aningaasanik sipaaruteqartoqassaaq. 

 

Innersuussut 

Ilinniartitaanermut ataatsimiititaliamut aalajangigassanngorlugu innersuussutigineqarpoq, 

akisarsiani ingerlatsinermilu aningaasartuutini sipaarutissanik toqqaasoqassasoq, takuuk 

allaffeqarfiup siunnersuutaa, suliarlu Aningaasaqarnermut ataatsimiititaliamit 

Kommunalbestyrelsimiillu inaarutaasumik akuersissutissanngorlugu ingerlateqqinneqassasoq. 

 

Ilinniartitaanermut ataatsimiititaliap suliamik suliarininnera 

Ataatsimiititaliap 20. juni 2022 ataatsimiinnerani innersuutigineqartoq akuersissutigineqarpoq. 

 

Innersuussut  

Ilinniartitaanermut ataatsimiititaliap Aningaasaqarnermut ataatsimiititaliamut 

Kommunalbestyrelsimullu innersuussutigivaa akuereqqullugu, 

 

- akisarsiani ingerlatsinermilu aningaasartuutini sipaarutissanik toqqaasoqassasoq, takuuk 

allaffeqarfiup siunnersuutaa, suliarlu Kommunalbestyrelsimut inaarutaasumik 

akuersissutissanngorlugu ingerlateqqinneqassasoq. 

 

Aalajangiineq  

Innersuussutigineqartoq akuersissutigineqarpoq. 

 

Ilanngussaq 

1. Ilinniartitaanermut Immikkoortortamut sipaarutissatut siunnersuutit pillugit takussutissiaq 

Imm. 3.4  Aningaasaqarnermut Ataatsimiitailamit sipaarniutaasinnaasunut siunnersuutit 

Journal nr. 06.00 

 

Tunuliaqutaq 

2022-mi apriilip 28-anni kommunalbestyrelsip ataatsimiinneranut atatillugu, 2022-mut 

missingersuutinut ukiunullu missiliuteqarfiusunut ataatsimiititaliat sipaarutissanik nassaarniassasut 

isumaqatigiissutigineqarpoq. 

 

Maleruaqqusatigut tunngavissaq 

Qeqqata Kommuniani karseqarnermut naatsorsuuserinermullu malittarisassat 

 

Pissutsit atuuttut 

Kommunalbestyrelsip aalajangiinera naapertorlugu borgmesteri aamma ataatsimiititaliat 

ataatsimeeqatigiipput immikkoortuni suni sipaarniuteqartoqarnissaa eqqartorlugit, tassanilu 

aningaasarsiat- aamma ingerlatsinermut aningaasartuutit eqqumaffigineqarnisssaat aamma 

eqqartorneqarluni. Tassunga atatillugu Aningaasaqarnermut ataatsimiititaliamut ataatsimut 

aningaasaliissutit iluini 2,5 procentit nassaariniarnissaat kissaataavoq. 

 

- Aningaasaqarnermut ataatsimiititaliamut ataatsimut sipaarut 2,5 procentimiissaaq, 

aningaasaliissutiniit 100.056.931 koruuniusuniit 2.501.423 koruunit aningaasarsiat- aamma 

ingerlatsinermut aningaasartuutiniit nassaarniarfiusinnaasunik nassaarniassaaq. 

 

Akissarsianiit- aamma ingerlatsinermut missingersuutiniit sipaarniarfiusussat saniatigut 

Aningaasaqarnermut ataatsimiititaliaq aningaasaqarnikkut sukannersumik aqutsissaaq, 

akissarsianullu missingersuutinik malinnaaniartussaalluni. 

 

Atuilluartuunissakkut kingunerisinnaasai 

2022-mut missingersuutinut ukiunullu missiliuuteqarfiusunut politikkikkut anguniakkat 

missingersuutinullu kissaatit akornanni naapertuuttoqarpat, tamanna atuilluartuunerussaaq. 

 

Aningaasaqarnikkut allaffissornikkullu kinguneri 

Piffissaliussatut pilersaarut naapertorlugu, allaffeqarfik 2022-mi juulip aqqaneq-aappaata tungaanut 

atuinissamut naatsorsuutigisanik missiliutinik suliaqassaaq. Taamatuttaaq politikerit 

missingersuutitigut kissataannik Allaffeqarfik pitsaassutsimik qulakkeerinnissaaq kiisalu 

ingerlatsinermut aningaasartuutaasinnaasunik naatsorsuissaaq aammalu sipaarutaasinnaasunik 

misissuilluni. 

 

Allaffeqarfiup naliinnera 

Allaffeqarfiup naliliinerivaa, sipaarniarfissatut siunnersuutaasut sullissinermut qaffasissutsimik 

kalluaasinnaanerat uparuassallugu pingaaruteqartoq, taamaattumillu nalilerlugu, innuttaasunut 

kiffartuussinermut sipaarniarfissat sapinngisamik kalluaassanngitsut. 

 

Allaffeqarfik 2,5 procent aallaavigalugit Aningaasaqarnermut ataatsimiititaliamut 2.501.423 

koruuninik sipaarniuteqarfissatut tullinguuttutigut siunnersuuteqarpoq: 

9. 122082191: Qinikkanit 315.000 koruunit sipaarutigineqasssapput. 

10. 122140900: Sulianut siunnersortinit 800.000 koruunit sipaarutigineqassaput (ataatsimut 

aningaasaliissutit 3.470.461 kr.) 

11. 122141200: Siunnersortinit allanit 1.000.000 sipaarutigineqassapput (ataatsimut 

aningaasaliissutit 1.868.299 kr.) 

12. 122060100: Sulisut pikkorissartinneqarneranit 385.000 koruunit sipaarutigineqassapput 

(ataatsimut aningaasaliissutit 1.209.564 kr.) 

 

Siunnersuut qulaaniittoq naapertorlugu allaffeqafiup sipaarutissat 2.500.000 koruuninut nalilerpai. 

 

Allaffeqarfimmit sipaarutissatut siunnersuutit qulaaniittut saniatigut, immikkoortortaqarfiit 

qinnuigineqarput, 

1. Akunnermusialinnut/qaammammusialinnut qaanngiuttoornerit tamarmik unitsinneqassasut 

2. Ataatsimoorussamik pikkorissarnerit unitsinneqassasut, taamaallaallu pikkkorissarnerit 

inatsisitigut pisussaaffiusut ingerlanneqassasut 

3. Sulinermut atatillugu angalanerit sapinngisamik annikinnerpaaffianiitinneqassapput 

4. Suleriaatsinik sukatiterisoqassasoq 

 

Allaffeqarfiup siunnersuutaa ataatsimiititaliap akueriniarlugu aalajangiutereerpagu, suliniutinut 

sullissinerullu qaffasissusaanut suut kingunissaaasinnaaasut pillugit sipaarniutissanut 

siunnersuutinut tunngatillugu ilaatigut eqqortumik ingerlanissap qulakkeernissaanut suliniutissanik 

allanik nassaartoqassaaq aammalu peersisoqassanngitsoq naggataatigut kinguneqaataasinnaavoq, 

suliniutinut ingerlareersunut ilassutitut aningaasaliisoqarnissaa pillugu qinnuteqaataasinnaasunik 

minnerunngitsumillu missingersuutinut missiliuussinissat 2022-mi juulip aqqaneq-aappaata 

tungaanut killilimmik suliarineqartut naapertorlugit. 

 

Innersuussut 

Aningaasaaqarnermut ataatsimiititaliap aalajangiinissaanut innersuussutigineqarpoq, allaffeqarfiup 

siunnersuutaa naapertorlugu akissarsiani- aamma ingerlatsinermi aningaasartuutinik 

toqqaasoqassasoq suliarlu Kommunalbestyrelsimit inaarutaasumik akuersissutissanngorlugu 

ingerlateqqinneqassasoq. 

 

 

Aalajangiineq 

Innersuussutigineqartoq akuersissutigineqarpoq. 

 

Ilanngussaq 

1. Aningaasaqarnermut ataatsimiititaliap maannamt atuineranut missingersuutinullu 

allannguutissatut siunnersuutinut takussutissiaq. 

2. 2022-mut Qeqqata Kommunianut sipaarutissanut tamakkiisunut takussuutissiinissamut 

pilersitsinissamt missingersuutini systemimut ikkunneqartuni missingersuutit 

allannguutaannut takussutissiaq 

Imm. 3.5  Illoqarfimmik pilersarusiortutut atorfimmik taggissanik ilasinissamut 

aningaasanik nuutsineq 

Journalnr. 03.00.07 

 

Tunuliaqutaq 

Teknikkeqarnermut Avatangiisinullu immikkoortortami illoqarfimmik pilersaarusiortut marluusut 

aappaa 1/8-202 atorfimminnit soraarpoq, atorfimmillu inuttassarsiuusseqqinnermut atatillugu, 

Teknikkeqarnermut Avatangiisinullu immikkoortorami pisortap oqaatiginikuuaa, 

Teknikkeqarnermut Avatangiisinullu immikkoortortaq ullutsinnut naleqqutinngitsunik akissarsianut 

missingersuuteqartoq, nutaamik atorfinitsitsinermut matussusiisinnaanngitsunik. 

 

Maannakkut taggissaanngitsumik atorfinitsitsineq 2019-imi maajimi kommunalbestyrelsip 

aalajangiineranit tunngaveqarpoq, tassani 2020-mut missingersuutinik eqqarsaatersuuteqarnermut 

Sisimiuni Maniitsumilu Teknikkeqarnermut Avatangiisinullu immikkooortortami taggissanik 

ilasisinnaaneq eqqarsaatersuutigineqartussaasimavoq. Kingornatigulli illoqarfimmik 

pilersaarusiortartunik taggissat ilanissaannut ilassutitut aningaasaliissutissanik 

qinnuteqartoqanngisaannarnikuuvoq. (Takuuk Ilanngussaq 1) 

 

Maniitsup Sisimiullu kommuniisa kattunneqarneranniilli, Maniitsumi pilersaarusiortarneq 

amigaatigineqarsimavoq. Tamatuma kingunerinikuuaa, Maniitsumi pilersaarusiornermut tunngaviit 

ikinngitsut nutaanngilinikuunerat. Kommunit kattutinngikkallarnerattuulli illoqarfinnut marluusunut 

attuumassuteqartunik illoqarfimmik pilersaarusiortartunik peqartoqartussaagaluarpoq.  

 

Taamaattumik tulluartuussaaq, pilersaarusiornermut immikkoortortaq Pilersaarusiornermut 

pisortamik illoqarfimmullu pilersaarusiortartunik marlunnik peqassapppat. 

 

Maleruaqqusatigut tunngavissaq 

Illoqarfinnik nunaqarfinnillu kiisalu nunap timaanik pilersaarusiortarneq pisarpoq Pilersaarusiorneq 

aamma nunaminertat atorneqartarnerat pillugit Inatsisartut inatsisissaat nr. 17, 17. november 2010-

imeersoq naapertorlugu. 
 

Pissutsit atuuttut 

Maannakkut pilersaarusiornermut pisortaq 2020-mi decembarimi atorfinippoq. Piffissap taassuma 

ingerlanerani pilersaarusiornermut immikkoortoq torersaanernik, paasiniaanernik aamma 

pilersaarusiorluni sulinerup nutarsaaffigineranik annertuunik aallartitsinikuuvoq.  

 

Pilersaarusiornermut immikkoortortaq qaammatini kingullerni 18-ini kommunip 

pilersaarusiorfigineqarnerani tapiliussanik tallimanik kiisalu kommuminut pilersaarusinik allanik, 

soorlu imermik errortuutikumik pilersaarummik, illunut ingutseriaannarnut pilersaarummik, 

motoorilinnik angalassinermut maleruaqqusamik qanittukkut akuerineqarnissaanik 

naatsorsuutigineqartumik aamma suliniutinik minnerusunik anginerusunillu allanik 

suliaqarnikuuvoq. Taakku saniatigut pilersaarusiornermut immikkoortoq suliani Teknikkeqarnermut 

Avatangiiisinullu immikkoortortap ilaani allanut attuumassutilinnik suliassanut annertuumik 

akuusarnikuuvoq. Pilersaarusiornermut immikkoortoq ilaatigut qimmilivimmi torersaanermik, 

eqqaasartarfiup maleruagassiorneranik, imeqarfiup killeqarfiata iluani angalannermik aamma 

suliassani allaffissornartuni allani, ingerlatsinermut- nunaminertanik oqartussanut aamma 

avatangiisinut oqartussaqarfimmut attuumassulitinnik sulianik suliaqarnikuuvoq. 

Pilersaarusiornermut periusissiamik nutaamk suliaqarnermut atatillugu, pilersaarusiornermut 

immikkoortoq suliniummik aallartitsinikuuvoq, tassani innuttaasunik akuutitsinissamut aamma 

Naalagaaffiit Peqatigiit nunarsuarmi anguniagaannik kommunip pilersaarusiornermi 

periusissiassaanut akuutitsinisssamut atuilluartuunermik suliaqarnermut Nordisk Ministerråd-imit 

500.000 koruuninik pissarsisinnaalersimalluni. Kommunip pilersaarusiorfigineqarnerata 

nutarsarnissaanut suliassamut aningaasanik qinnuteqarnermi maannakkut Nordisk Ministerråd-imit 

akineqarnissaq utaqqineqarpoq. 

 

Pilersaarusiornermut immikkoortoq suliniutinik annertuunik 2022-mi, 2023-mi 2024-milu 

ingerlasussanik arlalinnik aallartitsinikuuvoq. Assersuutigiinnarlugu Kangerlussuaq aamma 

Arnangarnup Qooruanut ingerlatsinissamut pilersaarumik suliaqarneq, illunik ingutseriaannarnik 

torersaaneq kiisalu illut eriagisassat immikkoortullu eriagisassat pillugu eriagisasanut 

allattorsimaffimmik, Ilanngussaq 1-imut innersuussisinnaasutut eriagisassanut 

ajornartorsiuteqarnermut aqqeeqataasussaasussamik. Eriagisassanut suliniummut piffissatut 

pilersaarut suliassanik allanik ulapputeqarneq pissutigalugu malitsinneqanngilaq. Tamanna 

pilersaarusiornermi immikkoortumi suliassatigut artukkiinermut takussutissatut 

isigineqarsinnaavoq. 

 

Suliaqarnerit siuliini taaneqartut saniatigut, pilersaarusiornermi immikkoortoq pilersaarusiornermi 

suliamut attuumassuteqanngitsunik suliassanik innuttaasunit politikkerinillu saaafiginnissutinik 

amerlasuunik suliaqartariaqartarsimavoq. 

 

Aningaasaqarnikkut, atuillluartuunissakkut allaffissornikkullu kingunissai 

Teknikkeqarnermut Avatangiiisinullu immikkoortortami illoqarfimmik pilersaarusiortutut 

atorfimmik taggissanik ilasinik 600.000 koruunit missaanik aningaasartaqassaaq.  

Siunnersuutigineqarpoq 2022-imut ukiunilu missingersuuteqarfiusunut, nalunaarusiornernut 

assigiinngitsunut soorlu eqqaaveqarnermut kuuffissualerinernullu siunnersortsinut atugassatut 

immikkoortinneqarsimasunit aningaasat nuunneqassasut. 

 

 
 

Allaffeqarfiup naliinnera 

Allaffeqarfiup ersarissumik innersuussutigivaa, 1/8-2022-miit piaarnerpaamillunniit illoqarfimmik 

pilersaarusiortartumik nutaamik atorfinitsitsisoqassasoq. Piffissami matumani suliniutit 

ulluinnarnilu ingerlatsinikkut suliassat amerlareerput, piffissami matumani suliniutit ilaannik 

kinguarsaasariaqarnermik kinguneqartitsisut. Ilanngussaq 2-mi allaaserineqartutut 

suliassat/suliniutit illoqarfimmi pilersaarusiortartup pilersaarusiornermullu pisortap kisimiillutik 

kivissinnaanngilaat. 

 

Kommunit kattussuunneqarnerisa kingorna siullerpaamik ukiut aappaata affaa sioqqullugu 

pilersaarusiornermut immikkoortumi sulisut tamakkerput, Pilersaarusiornermi pisortaqalerluni 

marlunnillu illoqarfimmi pilersaarusiortoqalerluni. Takunnissinnaalertoqarnerata tungaanut 

Tillægs-bevil. Omplacering Tekst Afdeling formål art sted

Beløb, 

Ompl. / 

tillæg 2022 2023 2024 2025

SIS Teknik og Miljø Stab-Sekretariat-månedsløn bagud 561010001 1601010001 122010103 010580 300.000,00 600.000,00 600.000,00 600.000,00 

x SIS Teknik og Miljø Stab-Fangst,fiskeri 561010001 401010000 122010200 10580 -300.000,00 -302.700,00 -302.700,00 -302.700,00 

x SIS Teknik og Miljø Stab-Kloak 561010001 0903030000 122010200 10580 -50.450,00 -50.450,00 -50.450,00 

x SIS Teknik og Miljø Stab-byggemodning 561010001 701030000 122010200 10580 -30.270,00 -30.270,00 -30.270,00 

x Renovation-Dagrenovation-Andre konsulenter 562040700 1001025001 122141200 010580 600.000 -216.580,00 -216.580,00 -216.580,00 

Total 0,00 0,00 0,00 0,00 

sæt kryds Ændringer I overslagsår

pingaarnersiuinerrmillu allattorsimaffimmik suliaqartoqarnerata tungaanut torersaaneq killiffimillu 

paasiniaaneq qaammatini arlalinni ingerlavoq.  

 

Takunnissinnaalertoqarnissaanik pilersitsinissaq pilersaarusiornermut immikkoortumit 

iluatsinneqarpoq aamma ungasinnerusumut suliniutinik pitsaasunik aallartitsisoqarluni kiisalu 

kommunimut aningaasanik orniginarsaasoqalerluni, ingerlaannarumaartussaasunik.  Illoqarfimmik 

pilersaarusiortartumik atorfinitseqqittoqanngippat allaffeqarfimmi annertuumik 

ernummatigineqarpoq, sulisunik amigateqarneq pissutaalluni suliarpassuit unittuussasut suliniutillu 

alllartinneqareernikkut naammassineqanngitsoorlutik. 

 

Innersuussut 

Allaffeqarfiup Teknikkeqarnermut ataatsimiititaliamut, Aningaasaqarnermut ataatsimiititaliamut 

Kommunalbestyrelsimullu innersuussutigaa: 

 

- TAI-mi illoqarfimmi pilersaarusiortartumik taggissat ilanissaannut akuersisoqassasoq 

taamaalilluni siunissami pilersaarusiornermi immikkoortumi illoqarfimmik 

pilersaarusiortartut marluulissallutik pilersaarusiornermullu pisortaq ataasiussalluni. 

- 2022-mut ukiunilu tulliuttuni missingersuutilinnik Ilanngussaq 3. Malillugu aningaasanik 

nuutitsisoqassasoq.  

Teknikkeqarnermut ataatsimiititaliap suliamik suliarinninnera 

Ataatsimiititaliap 15. juni 2022 ataatsimiinnerani innersuussut akuersissutingineqarpoq, 

Aningaasaqarnermut ataatsimiititaliamut ingerlaqqissooq kingusinnerusukullu 

Kommunalbestyrelsemut akuerisassatut ingerlateqqinneqassooq. 

 

Innersuussut  

Teknikkeqarnermut ataatsimiititaliap aningaasaqarnermut ataatsimiititaliamut innersuussutigivaa 

akuereqqullugu, 

 

-TAI-mi illoqarfimmi pilersaarusiortartumik taggissat ilanissaannut akuersisoqassasoq taamaalilluni 

siunissami pilersaarusiornermi immikkoortumi illoqarfimmik pilersaarusiortartut marluulissallutik 

pilersaarusiornermullu pisortaq ataasiussalluni 

 

-2022-mut ukiunilu tulliuttuni missingersuutilinnik Ilanngussaq 3. Malillugu aningaasanik 

nuutitsisoqassasoq 

 

Aalajangiineq  

Innersuussutigineqartoq akuersissutigineqarpoq. 

 

Ilanngussaq 

1. 2019-imi maajiop 29-ani Kommunalbestyrelsip ileqquusumik ataatsimiinneranit 03/2019, 

imaqarniliaq 

2. Pilersaarusiornermut immikkoortumut suliniutinut takussutissaq 

3. Nuutsitsinermi takussutissaq 

Imm. 4.1 Sisimiuni Maniitsumilu naluttarfinnut atugassatut siunnersuut 

 

J.nr. 06.02.01 

 

Tunuliaqutaq 

Kommunalbestyrelsi 2020-mi maajip 28-anni ataatsimiinnermini immikkoortutut "Sisimiuni 

Maniitsumilu nalutarfinnik atugassatut siunnersuumik suliaqarnissamik immikkut 

aningaasaliissuteqarneq"-mut aalajangiivoq: 

- Sisimiuni naluttarfimmik ingerlatsinermut missingersuutinit 650.000 koruuninik 

nuussisoqassasoq, taamaaliornikkullu illoqarfinni marluuni naluttarfinnut atugassatut 

siunnersuummik suliaqarnissamut katillugit 1,0 mio. koruuninut aningaasartuutissanut, 

350.000 koruuninik taamaallaat ilassutitut aningaasaliisoqassalluni. 

- Aningaasaqarnermut ataatsimiititaliami kommunalbestyrelsimilu inaarutaasumik 

akuersissutissanngorlugu, aningaasaqarnermut ataatsimiititaliaq kommunalbestyrelsilu 

sinnerlugit Maniitsumi Sisimiunilu naluttarfinnik timersortarfinnillu piginnittuunermik, 

timersortarfinnik piginnittunut isumaqatigininniarnissamut borgmesteri 

pisinnaatinneqassasoq. 

 

2020-mi Sisimiuni Maniitsumilu timersortarfiit pioreersut ilaattut naluttarfinnik sanaartornissamut 

periarfissanik misissuisoqarnissaa pillugu politikkikkut kissaateqartoqarpoq. 

 

Illut ilusissaannut, imarisassaannut aningaasaqarnikkullu politikkikkut aningaasaqarnikkullu 

naatsorsuutigisanut tunngatillugu ataatsimoortumik ataqatigiissaakkamik, Sisimiuni Maniitsumilu 

naluttarfinni suliniutitut titartakkanik imminnut attuumassuteqanngitsunik marlunnik 

pigisaqartoqarpoq. Kingullertut taaneqartoq qulakkeerneqassappat, sanaartornermi pilersaarummi 

aallaavilimmi qafasissusilimmik minnerpaamik siunnersuutitut atugassami siunnersortinut 

sanaartornermi pilersaarummik neqeroorummillu suliaqarnissaq pisariaqarpoq. 

 

Maleruagassaigut tunngavissat 

Kommunip aningaasaqarnikkut pisussaaffiinut Aningasaqarnermut ataatsimiititailiaq 

akisusaasuuvoq. 

 

Sanaartornermi neqerooruteqartitsisarneq pillugu Inatsisartut inatsisaat nr. 11, 2. december 2009-

meersoq. 

 

Pisortat oqartussaaffigisaanni suliffeqarfiinilu nioqqutissanik kiffartuussinernillu pisinermut 

tunngatillugu neqerooruteqartitsisarneq pillugu inatsisartut inatsisaat nr. 6, 12. juuni 2019-imeersoq 

Kalaallit Nunaanni Illuliornermut Malittarisassat. 

 

Pissutsit atuuttut 

Sanaartornissamut pilersaarut mallillugu Sisimiuni naluttarfimmut siunnersortinut 

neqeroortitsisoqarpoq aammalu neqeroorutit sisamat tiguneqartunit siunnersorti toqqarneqapoq. 

Siunnersorti toqqarneqartoq Nuummi naluttarfimmik titartaasuunikuuvoq. Sisimiuni 

timersortarfimmi siulersuisut timersortarfimmut ilassutaanissaa tulluarsorinngilaat silataani 

nunaminertat annikinnerat pissutigalugu, taamaattumillu inissisimaffissaa Nalunnguarfiup 

Atuarfiata kulturikkullu illorsuup eqqaani Minihalimut nuutsinneqarpoq. 

Maniitsumut siusinnerusukkut timersortarfimmik alliliinertut naluttarfimmik- aamma kulturikkut 

illorsuarmut titartakkanik suliaqarnissamut naluttarfittaarniaqatigiit aamma Timersortarfimmi 

siulersuisut siunnersorti isumaqatigiissusiorfigisimavaat. 

 

Maannakkut Sisimiuni Maniitsumilu naluttarfinnut atugassatut siunnersuutitut pigisaqartoqalerpoq. 

Tamatuma kingorna inissisimaffinnut marluusunut kommunip pilersaarusiorfigineqarnerani 

tapiliussamik suliaqartoqassaaq, naluttarfinnut nunaminertamik immikkoortitsisumik. 

 

Sisimiunut atugassanut siunnersuut makkuninnga imaqarpoq: 

Isertarfik kioskitaqarlunilu sulisunut atugassaqartitsisoq, 

Nalunnermik unammisarfiit sisamanik naluffissalik 10x25m, pissiffissaq 1m aamma bmx-inut 

majuariaq, 

 

Naluttarfimmi pinnguartarfik sisoortarfilik, majuarialik, serparluttunik tagiartuisartulik, assortarfik, 

imermut kuuffissalik 18x12m missaani, 

Imeq kissalaartoq majuarialik 11x10m, 

Jacuzzi, sauna, aalarmik sauna atisaajartarfillu. 

 

Illu naluttarfilik illuuvoq kisimiittoq, Minihalilli Kulturikkullu illorsuup eqqani inissisimasoq, 

taamaalilluni illunut taakkununnga marluusunut torsuusatigut igalaaminiusutigut 

majuartarfitsigillu/majuarissatigullu, Kulturikkut illorsuarmik, cafemik, Nipilersornermik 

ilinniarfimmik, Atuakkanik atorniartarfimmik Minihalimik Naluttarfimmillu innuttaasunut 

tamakkiisumik kulturikkut timersornikkullu neqeroorutit assigiinnissaannut 

pissarsiarineqarsinnaapput, aammattaaq takuuk ilanngussaq 2.  

 

Maniitsumi timersortarfimmik Naluttarfimmut- aamma Kulturikkut illorsuarmut nutaamut 

pitsanngorsaanermut atugassatut siunnersuut, ilanngussaq 1, naluttarfimmik nutaamik 

pilersitsinissaq ukkatarineruaa, aammali ukialuit matuma siorna silataata nutarsarneqarnerani 

nutaanngitsutuulli atortussanik nutaanik assigiissitsisoq. Taamaattorli massakkut kulturikkut 

illorsuartaa ilanngunneqanngilaq, tassungali aningaasanik immikkoortitsisoqassappat, 

kingusinnerusukkulli ilassutissatut isigineqarluni. 

Taamaalilluni illumik pitsanngorsaaneq pingaarnertut tullinnguuttunik arfinilinnik 

ukkataqarfeqarpoq: 

 Naluttarfik nutaaq nammineq atisaajartarfilik 

 Isaariaq nutaaq pitsaanerusumik ingerlaffiusinnaasoq pitsaanerusumillu atisaasivilik 

 Cafè nutaaq amerlanerusunik issiaffissalik 

 Atisaajartarfinnik pioreersunik nutarsaaneq 

 Pequusivinni atugassarititaasut pitsaanerusut aamma atortussanik, aneerussivinnik 

issiavinnik kaassuartakkanillu assartuinermut quleriaanut attaviliisuusoq majuariaq nutaaq.  

 Illup qaavanik saqqaanillu oqorsaaqqinneq kiisalu illup saqqaata iikkersorneqarnera nutaaq 

 

Atuilluartuunissakkut kingunerisinnaasai 

Timimik aalatitsinissamut amigaateqarneq patsisaalluni, utoqqaat erngertumik nukilaallisarput 

uppeqajaanerulertarlutillu. Taamaattumillu ajoquserlutik uppianerulertarput, annikinnerunermillu 

aalasalernermik kiisalu sukkanerusumik utoqqalisarnermik kinguneqartitsisumik. Peqqissuunerup 

aalallorinnerullu, imaluunniit aalarpiarsinnaannginnermut ilaatigullu issiavinni 

kaasuartagamiilernermut, naluttarfitsigut kulturikkullu illorsuaq iluaqutaangaatsiarsinnaavoq. 

Takorluugaq tassaavoq, naluttarfik kulturikkullu illorsuaq meeqqanik, aammali inersimasunik 

utoqqarnillu timikkut peqqinnermik pitsaanerulersitsinissaq, taamatuttaarlu kulturikkut 

ineriartorsinnaanermut periarfissanik annertusaalluni. Ileqqut naapertorlugit timersoqatigiiffiit, 

aalanerulernissamullu ingerlatseriaatsinut, pinnguartarfinni legeland-inilu ilisimaneqartunit 

ataqatigiilersitsinissamik pilersitsinikkut, meeqqanik amerlanerusunik timimik atuinerulernissamut 

kajumilersitsinissaq takorluugaavoq. 

 

Qajartornermik, iporiarnermut kinngusaqattaarnermullu sungiusartoqarsinnaavoq. Qajartornermut 

peqatigiiffimmit oqaluttuarineqarpoq, unammiuaarnerni Nuuk angusarissaarnerpaasartoq, tassa 

naluttarfik Malik-mi ilaasortaasut ukioq kaajallallugu sungiusarsinnaasarmata. 

Naluttarfik imaaniinnissamut toqqissisimalersitsisarpoq, silalu qanorluunniit ikkaluaraangat 

sungiusarnissamik periarfissaqartitsisarluni. 

 

Naluttarfiup Qeqqata Kommuniani illoqarfiit inuuffigissallugit orniginarnerulersissavaa, 

tamatumalu sulisunik sulilersitsinissaq ajornannginnerulissalluni. Atuisut aalisakkerivinni, 

atuarfimmi, kommunimi, meeqqerivinni, namminersorluni inuutissarsiortuni il.il. sulisuulissapput, 

timersoqatigiiffiinnik, utoqqaat peqatigiiffiinik, atuarfinnik, meeqqerivinnik, meeqqanut 

inuusuttunullu sunngiffimmi neqeroorutinut allarpassuarnullu tapertaaqataasussaq. 

Pinaveersaartitsineq eqqarsaatigalugu, inuusuttunut imigassartaqanngitsumik 

ataatsimoorfeqalissaaq, immikkoortut ilaanni wifi atorlugu issiaqatigiillutik imminnut spil-imik 

unammisinnaallutik, naluttartut klubbianik pilersitsillutik unammisarnernullu peqataasarlutik, 

filmertartunut klubbimik pilersitsillutik allarpassuillu. 

 

Aningaasaqarnikkut allaffissornikkullu kingunerisinnaasai 

Sisimiunut atugassatut siunnersuummi missiliuut C-mi 2021-mi juulimi akit qaffasissusaanni 

pilersinneqarnissaa 130 mio. koruuninik akeqartussatut missiliugaavoq. 2487 m2-nut m2-mut 

akimik 52.272 koruunimik akeqalersitsisoq. 

 

Sanaartornissamut pilersaarummi ingerlatsinermi aningaasartuutit ammasarfissat billetsinullu akit 

apequtaallutik ukiumut 3-5 mio. koruuniunissaat missiliutaavoq. 

 

Missiliuut C-mi Manitsumut atugassatut siunnersuummi 2022-mi januaarimi akit qaffasissusaat 

atorlugit pilersinneqarnissaanut 86,300 mio. koruuninut missilugaavoq. Nutaamik sanaartukkamut 

allanngortitikkamullu 1705 m2-mut m2-mut aki m2-mut 50.616 koruuniuvoq. Ingerlatsinermi 

aningaasartuutit ammasarfiit billetsinullu akit apeqqutaalluik 2-4 mio. koruuninut missiliorneqarput. 

 

Allaffeqarfiup naliinnera 

Naluttarfinnut marluusunut aningaasaliisoqassappat, Sisimiunut missingersuut 130.000.000 

koruuniuvoq Maniitsumullu 86.300.000 koruuniulluni. 

Siunnersuutaasunut marluusunut aningaasat 216.300.000 koruuninik annertussuseqarpoq. 

Taakkununga ilanngutissapput naluttarfinnut marluusunut ingerlatsinermut aningaasartuutit 

ukiumut 5-9 mio. koruunit. 

 

Naluttarfinnut akissatut missiliuutit taakku marluk m2-imut akeqqatigiingajapput aammalu 

portunernik initalinnik imermullu amerlanerusunik atortulersuutilinnik sanaartorneq, sanaartornermi 

akit qaffasingaatsiartut piviusorsiortutut missiliorneqarput. 

Sanaartornermik aningaasalersuineq aningaasaateqarfikkut pissappat, aallaqqaammut sumiiffimut 

ataatsimut qinnuteqartoqartariaqaraluarpoq, piffissami ataatsimi aningaasaateqarfinnut sumiiffinnut 

assigiinngitsunut marlunnut qinnuteqartoqassappat kommuni pivisiorsiorpallaanngitsutut 

inissisimaleratarsinnaammat. 

 

Allaffeqarfiup innersuussutaa 

Ilinniartitaanermut ataatsimiititaliamut akuereqqullugu innersuussutigineqarpoq: 

- Pilersaarusiorluni suliap ingerlaqqinnissaanut tunngavissatut naluttarfinnut marluusunut 

atugassatut siunnersuutit akuersissutigineqassasut, 

 

- Inissisimaffik sorleq aallartiffiussanersoq aalajangiunneqassasoq 

 

- Aningaasaateqarfiit ujartuiffigisat tunniussaqassappata, sanaartornermut 

aningaasartuutaasunit minnerpaamik 10 procent immikkoortinneqartariaqaraluarpoq kiisalu 

ingerlatsinermi aningaasartuut tamakkiisoq kommunip missingersuutaanilluni, kommuni 

akisussaaqataanermik tigusineranik aningaasaateqarfinnut takutinniarlugit.  

Taamaattoqassappat Sisimiuni naluttarfimmut 13.000.000 koruunit kiisalu Maniitsumi 

naluttarfimmut 8.630.000 koruunit immikkoortinneqassapput. Katillugit aningaasat 

21.630.000 koruunit. 

 

- Kommunip missingersuutaanut aningaasat amerlarpasipput, taamaattumik 

innersuussutigineqarpoq, naluttarfimmik ataatsimik sanaartortoqaqqaarnissaa aammalu 

illoqarfik sorleq aallarniutaassanersoq ilanngullugu aalajangiunneqassasoq. 

 

- Suliaq Aningaasaqarnermut Ataatsimiititamut aamma Kommunalbestyrelsimut 

inaarutaasumik akuerisassanngorlugu ingerlateqqinneqassasoq 

 

Ilinniartitaanermut ataatsimiititaliap suliamik suliarinninnera 

Ataatsimiititaliap juni-p 20-iani 2022 innersuussut akuersissutigivaa. Illoqarfik sorleq 

aaliangiivingineqanngilaq ataatsimiititaliami naligiinneqarnera peqqutigalugu, tunngavilersuutit 

naluunaarsorneqassasut kissaatigineqarpoq. 

 

Innersuussut 

Ilinniartitaanermut ataatsimiititaliap Aningaasaqarnermut ataatsimiititaliamut aamma 

Kommunalbestyrelsimut akuerisassanngorlugu innersuussutigivaa: 

- Pilersaarusiorluni suliap ingerlaqqinnissaanut tunngavissatut naluttarfinnut marluusunut 

atugassatut siunnersuutit akuersissutigineqassasut, 

 

- Inissisimaffik sorleq aallartiffiussanersoq aalajangiunneqassasoq 

 

- Aningaasaateqarfiit ujartuiffigisat tunniussaqassappata, sanaartornermut 

aningaasartuutaasunit minnerpaamik 10 procent immikkoortinneqartariaqaraluarpoq kiisalu 

ingerlatsinermi aningaasartuut tamakkiisoq kommunip missingersuutaanilluni, kommuni 

akisussaaqataanermik tigusineranik aningaasaateqarfinnut takutinniarlugit.  

Taamaattoqassappat Sisimiuni naluttarfimmut 13.000.000 koruunit kiisalu Maniitsumi 

naluttarfimmut 8.630.000 koruunit immikkoortinneqassapput. Katillugit aningaasat 

21.630.000 koruunit. 

- Kommunip missingersuutaanut aningaasat amerlarpasipput, taamaattumik 

innersuussutigineqarpoq, naluttarfimmik ataatsimik sanaartortoqaqqaarnissaa aammalu 

illoqarfik sorleq aallarniutaassanersoq ilanngullugu aalajangiunneqassasoq. 

 

- Suliaq Kommunalbestyrelsimut inaarutaasumik akuerisassanngorlugu 

ingerlateqqinneqassasoq 

 

Aalajangiineq 

Ataatsikkut tamaasa aningaasaliisinnaasunik ujartuiinissaq aalajangiunneqarpoq. 

 

Ilanngussaq 

1. Maniitsumi Naluttarfimmut Kulturikkullu lllorsuarmut atugassatut siunnersuutaagallartoq 

10.6.2022-meersoq 

2. Sisimiuni naluttarfimmut nutaamut atugassatut siunnersuut 17.12.2021-meersoq  

Imm. 8.1 Tamalaat 

 

Soqanngilaq. 


